
ՏԵՂԵԿԱՆՔ 
ՀՀ ոստիկանության 2012թ.-ի արտաբյուջետային միջոցների
եկամուտների և ծախսերի նախահաշվի վերաբերյալ

ՀՀ ոստիկանության արտաբյուջետային միջոցները ձևավորվում և օգտագործվում են «Ոստիկանության մասին», «Ճանապարհային երթևեկության անվտանգության ապահովման մասին» ՀՀ օրենքների, ՀՀ կառավարության համապատասխան որոշումների   հիման  վրա:

Արտաբյուջետային միջոցների գոյացման բոլոր աղբյուրների գծով ընդամենը եկամուտների 2012թ.-ի ծրագրային ցուցանիշը կազմում է 13.2 միլիարդ դրամ, որը նախորդ տարվա` 2011թ.-ի  մուտքերի 
փաստացի` 11.3 միլիարդ դրամ կատարողականից ավելի  է 1.9 միլիարդ դրամով կամ  16.3 %-ով:
Արտաբյուջետային եկամուտները ներառում են.

· Պայմանագրային հիմունքներով պահպանության և անվտանգության ապահովման ծառայությունների մատուցման գծով մուտքերը,  գումարով` 6.8 միլիարդ դրամ (ամբողջի 51.2 %-ը), որը նախորդ տարվա փաստացի մուտքերից ավելի է 769.8  մլն. դրամով, կամ 12.8 %-ով,

· ՃՈ տուգանքներից և ծառայությունների մատուցումից գոյացող միջոցները` 6,0 միլիարդ դրամ (ամբողջի` 45.6 %-ը), որը նախորդ տարվա փաստացի մուտքերից ավելի է 1.1  միլիարդ դրամով  կամ 21.4%-ով,

· ՀՀ քաղաքացու անձնագիր տալու կամ փոխանակելու վճարովի ծառայությունների գծով` 403.8 մլն. դրամ  (3.1 %), նախորդ տարվա փաստացի կատարողականից 16.0 մլն. դրամով, կամ 4.1 %-ով ավելի,

· Քաղաքացիական անձանց բժշկական օգնության և բուժսպասարկման վճարովի ծառայությունների մատուցման գծով` 8.5 մլն. դրամ (0.1 %), որը նախորդ տարվա փաստացի մոււտքերը գերազանցում է 1.5 մլն. դրամով, կամ 21.3 %-ով:  

Ոստիկանության 2012թ.-ի արտաբյուջետային միջոցների ելքերի (ծախսերի) ծրագրային ցուցանիշների հանրագումարը, ներառյալ տարեսկզբի` 1.4  միլիարդ դրամ  մնացորդը կազմում է 14,6 միլիարդ դրամ, որը նախորդ տարվա` 2011թ.-ի փաստացի` 11,7 միլիարդ դրամ կատարողականը գերացանցում է 2,9 միլիարդ դրամով  կամ 24.9 %-ով:
Ըստ գործունեության ոլորտների արտաբյուջետային ծախսերն ունեն հետևյալ  կառուցվածքը.
· Պետական պահպանության և անվտանգության ապահովման ոստիկանության ստորաբաժանումներ` 6,9 միլիարդ դրամ (ամբողջի 47.3 %-ը), որը նախորդ տարվա` 2011թ.-ի ծախսերի փաստացի կատարողականը գերազանցում է  887.2 մլն. դրամով, կամ 14.7 %-ով,

· Ճանապարհային ոստիկանություն`  7,2 միլիարդ դրամ (49.2 %), որը 1,9 միլիարդ դրամով կամ 35.8 %-ով ավելի է քան ծախսերի նախորդ տարվա փաստացի կատարողականը,

· ՀՀ ոստիկանության անձնագրերի և վիզաների վարչություն`  495.1 մլն. դրամ (3.4 %), կամ նախորդ տարվա փաստացի ծախսերից 124.6 մլն. դրամով, 33.6 %-ով ավելի,

· ՀՀ ոստիկանության հոսպիտալ`  9.4 մլն. դրամ (0.1 %), որը 3.2 մլն. դրամով կամ 51.6 %-ով ավելի է քան ծախսերի նախորդ տարվա փաստացի կատարողականը,
Արտաբյուջետային միջոցների 2012թ.-ի  նախահաշվով նախատեսվող ծախսերի ուղղությունները նույնն են ինչ որ նախորդ տարիներին, քանի որ այդ միջոցներով է իրականացվում  ոստիկանության մի ստվար հատվածի` պետական պահպանության բնագավառի ստորաբաժանումների (ՊՊՎ-ի և նրա 53 ստորաբաժանման,  Ոստիկանության զորքերի ՀԱԷԿ պահպանության գումարտակի, Երևանի մետրոպոլիտենի բաժնի, ՀԿԱՎ-ի կարանտին միջոցառումների անցկացման դասակի և այլն) պահպանությունը (աշխատավարձերի վճարումը, կոմունալ-տնտեսական ծախսերը, գործուղումները, իրային, պարենային և կենսագործունեության ապահովման մյուս բոլոր ծախսերը): Նշված  նպատակային հատկացումները կազմում է ընդամենը արտաբյուջետային միջոցների մոտ կեսը (6.9 միլիարդ  դրամ կամ 47.4 %-ը):
Ըստ էության նախորդ տարիների համեմատությամբ նույնական են նաև արտաբյուջետային միջոցներ տնօրինող ոստիկանության մյուս ստորաբաժանումների`  ՃՈ-ի ԱՎՎ-ի, հոսպիտալի  ծախսերի  ուղղությունները, քանի որ այն սահմանված է  օրենսդրությամբ: Նշված ոլորտներում լրացուցիչ ներգրավվող արտաբյուջետային միջոցները կազմում են ամբողջի ավելի քան կեսը` 52.6 %-ը, գումարով`  7,7 մլրդ. դրամ և որպես կանոն նախատեսվում են այդ ստորաբաժանումների  աշխատողների նյութական խրախուսման, ինչպես նաև  տեխնիկական վերազինման նպատակներով: 

Այդուհանդերձ, նշված միջոցներից ինչպես նախորդ այնպես էլ ընթացիկ տարում նախատեսվում է  որոշակի հատկացումներ կատարել  նաև Ոստիկանության այլ ոլորտների կարիքների բավարարման նպատակով:    Ըստ այդմ նախագծով ՃՈ և ԱՎՎ  արտաբյուջետային միջոցներից  նախատեսվում է 536.3 մլն. դրամ ուղել Ոստիկանության առանձին ստորաբաժանումների շենքերի, շինությունների վերանորոգումներին,  անձնագրերի բլանկների  պահանջարկի բավարարմանը, այլ ընթացիկ ծախսերի կատարմանը:
Նախագիծը լրամշակվել է հաշվի առնելով ՀՀ ֆինանսների նախարարության առաջարկություններն ու դիտողությունները (դա արտացոլված է կից ներկայացվող ամփոփաթերթում): 

Խնդրում ենք ընդունել նախագիծը և տալ 2 օր ժամանակ  ՀՀ  արդարատատության նախարարության հնարավոր առարկություններն ու առաջարկները  հաշվի առնելով այն  հաստատման ներկայացնելու համար: 
       ՀՀ   ՈՍՏԻԿԱՆՈԻԹՅՈՒՆ
